
					এই পাতাটির মুদ্রণ সংশোধন করা প্রয়োজন। 
〉や8 শৰাতত্ত্ব
বাংলায় আর একটি নূতন আমদানি যোজক শব্দ "ও"। লিখিত বাংলায় পণ্ডিতেরা ইহাকে “and” শব্দের প্রতিশব্দরূপে গায়ের জোরে চালাইয়া দিয়াছেন। কিন্তু মুখের ভাষায় কখনোই এরূপ ব্যবহার খাটে না । আমরা বলি “রাজা চলেছেন, তার সৈন্যও চলেছে।” “রাজা চলিয়াছেন ও র্তাহার সৈন্যদল চলিয়াছে” ইহা ফোর্ট উইলিয়মের গোরাদের আদেশে পণ্ডিতদের বানানো বাংলা । এখন “ও” শব্দের এইরূপ বিকৃত ব্যবহার বাংলা লিখিত ভাষায় এমনি শিকড় গাড়িয়াছে যে তাহাকে উৎপাটিত করা আর চলিবে না। মাঝে হইতে খাটি বাংল| যোজক “আর” শব্দকে পণ্ডিতের বিনা অপরাধে লিখিত বাংলা হইতে নিৰ্ব্বাসিত করিয়াছেন। আমরা মুখে বলিবার বেলা বলি "সে চলেছে, আর কুকুরটি পিছন পিছন চলেছে,” অথবা "সে চলেছে, তার কুকুরটিও পিছন পিছন চলেছে” কিন্তু লিখিবার বেলা লিখি "সে চলিয়াছে ও (কিম্বা এবং ) তাহার কুকুরটি তাহার অনুসরণ করিতেছে।” “আর” শব্দটিকে কি আর একবার তার স্বস্থানে ফিরাইয়া আনিবার সময় হয় নাই ? একটা মুখের কথা এই যে, পণ্ডিতদের আশীৰ্ব্বাদ সত্ত্বেও “এবং” শব্দটা বাংলা কবিতার মধ্যে প্রবেশ করিবার পথ পায় নাই ।

		 এই পাতা শেষ সম্পাদিত হয়েছে ১৬:২৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

